MARSHALL ISLANDS

Kien eo an Republic eo an Marshall Islands, ej juon Kien in anemkwoj. Kien in, ej bed im ekejel lok wot iumin Compact in Free Associaition eo iben kein eo an United States. Jemen Ae eo ej ejaak jen: Opij eo eutiej tata im ej an president eo(executive), Nitijela eo, kab Ra eo an jikin Ekajet eo (judicial branches). Ra eo an jikin kwelok eo ej ejaak jen Nitijela eo im ewor 33 ro uaan, kab mweo imon Iroj ro, eo im ej ear ejaak bwe en lolorjake kien ko im rejelet bwidej ko, kab manit ko ilo alin kein. Ilo kar Noboba eo, Nitjela eo ear bar koman ekelel eo an ilo ejelok kalijek iloan ilo an maron lon ro im rar kotobar ekelel ko jen kajojo pade ko. President eo ej kelet jen ro uaan Nitijela eo im ro uaan Cabinet eo ej ijiton in President eo im ej kelet ir jen ro uaan Nitijela eo. Ilo 2000 eo, Nitijela ear bar kelet Kessai Note bwe en bar president iumin 4 yio. Iumin Jemen Ae eo, ej kemelim bwe ra eo an jikin Ekejet eo en make lok ian ilo an make komane jerbal ko an, Ijoke dri ekejet ro rej kelet in Cabinet eo. Ilo tore ko lok mokta Kien ear kajeon in iten koman bwe koman lok lemnak im ba jekjek in an dri ekejet ro komani jerbal ko aer. 

Iumin Compact in Free Association eo, Kien eo an United States ebed eddo eo iben non an juon ri-jojomar non ailin kein elane enaj wor men in jorren ko renaj walok tok noni ilo ien murmur ko ak bar wewen ko ilo kilaan kamijak im kakkure ko. Jikin lale aenemon eo an Kein eo iolap (national police) ej bed iumin Ministry eo an Internal Affairs. Ebar ewor an juon ailin ra in make lale aeneman eo an im ej bok eddo in lale aeneman eo an ailin eo. Im ebar wor armij ro rej make lok iaer jen ra ko an Kien im ewor aer bar jerbal in lale aeneman im kejbarok ko non kajojo jikin business ko, im kab non ijo jet (security). Ejelok report ear walok kin an ra ko im rej lale ak kejbarok aeneman an armij ro rar kakkuri armij ro ak kejekdron im kakkure anemkoj ko aer. 

Ekkar non bwinbwin ko an 2000 eo, ej kwalok bwe jonan armij ro rej jokwe in Majol ej 57,000. Armij rein rar walok tok jen armij in Micronesia im ijoko elap wot an lon armij ie kio ej ilo Majuro kab Kwajalein. Menin in jeramman ej walok jen elon wewen ko. Ijoke, elap wot an Majol jutak im kabojrak wot jen jeen in kolle ko rej itok jen kien eo an United States, kolle kein rar tobar drettan in $40 million iloan juon wot yio. Waini im binep in waini, makitkit ko an ri-lotok ro im ejab lukun in lap, kolle ko an mweik ko rej drelon tok im kolle ko jen wonen ko ri-jerbal ro, mon koman eek eo, kompani eo ej kanoltok wa ko jen lal ko jet, eek ko im rej druojlok non lal ko ilikin, im kolle ko jen wonen an waan enod ko enod ilo Majol in rej wewen ko kein im rej kadoklok jeramman eo an Majol. Jonan laplok eo an jeramman eo an Majol in ear eddok lok kin 4 percent, ak kin an bin im jabwe non Kein eo, ekoman an jabwe im diklok wonen armij  iumin elon yio ko rej jemlok lok. Jeen eo an United States ej jeen eo im armij in Majol rej kejerbale.   

Kein eo an Majol elap an kejbarok im kautiej maron ko an armij. Kakien ko, im ra eo an jikin ekajet eo, rej lolorjake wewen ko non kabojrak, ak jumae an jorren ko im kakkure ko nae juon armij walok. Jerbal in kokomanman lok opij eo an Attoney General eo bwe en make lok iaan kin jerbal ko an im jemlok ko an rej bar koman bwe anemkoj eo an juon armij en wonmanlok wot ilo ejelok kabanban ko nae. 

Jorren ko nae kora ro im ajiri ro rej jet jorren ko im rej walok wot, im rej mottan menin inebata ko im jikin kejbarok eo ear jab lukun in bok an ien non an bukot mejlan kokomanmani ak liaki manlok iman jikin ekejet eo. 

MARSHALL ISLANDS

KEJBAROK MARON KO AN ARMIJ

Section  1
Kautiej im kile maron eo an juon armij, ekoba anemkoj jen:

    a.    Kajje ak Kien bok mour an juon armij 

Ejelok report ko rar kamol bwe kajje im kakien non bok an juon armij mour rar walok jen im koman jen Kien eo. 

b. Jakolok in armij


Ejelok report ko ikijen an armij jako jen wot tomak in kien eo aer. 

c. Kakkure armij kin kematak ko rellap, kaje ko ejab ekkar non armij, kaje ko im rej kakkure im jibedlal lok armij kaki.

Jemen Ae eo, ej kamo wewen kaje rot kein, im boreinwot ejelok report ko rar walok bwe ri-jerbal ro an Kien eo rar komane kaje kein rot non armij ro.

Wewen mour im jokwe iloan jikin kalbuj eo. Jonan eo kien ej ketlok bwe en wor kaje ko rej jonan wot kaje ko, im rej weppen jen kien ko an lal in nae ri-kalubuj ro, kien  kaje eo ej weppen ion lal in rainin ej juon kien kaje eo im  emoj an weppen im ej einwot in bwe kaje ko komani non ri-kalbuj ro ren jet kaje ko im rej weppen jen kien ko an lal in, ko im emoj an lal in erre kake bwe ren jab lukun in lap im ebin im kaintanan non armij ilo kalbuj. Kaje kein ren jab laplok jen jonan eo im emoj weppen iben kien ko an lal in im rej aikuj in liloki non ri-kalbuj ro. Majol emoj an biki kakien kein bwe en mweien. Iloan kakine kein, Kien eo an Majol ej kememlim an ri-lotok ro jen nukun ko ak bar ro jet lolok ri-kajuj ro, non aer make etale im kamole bwe maron eo an juon ri-kalubuj ejab waan, im bwe ren kamol bwe ejelok jorren non juon ri-kalbuj jen kaje ko ej koman ak lelok non ri-kalbuj ro jen ro rej lale jikin kalbuj eo. Likao jidik ro rej make lok iaer jen likao ritto ro ilo aer jimor bed iloan kalbuj eo. Kora ro rej kalbuj ilo moko imweir wot. Ri-kalbuj ro im rej kottar ien ekejet ko aer rej bed im kalbuj iben ri-kalbuj ro jet.

d. Kalbuj kin na ruon, drbiji iloan kalbuj ak kojakoiki.

Jemen Ae eo ej kamo naruon juon armij ilo ejelok wewen, ej bar kamo an juon armij bed iloan kalbuj iumin juon ien eo aetok. Kien eo ej kejbaroki aolepen wewen kamo kein. Ej aikuj bwe en wor pepa in kemelim ko jen jikin ekejet eo non jibwe im liakelok juon armij non kalbuji. Ewor maron non an armij eo im emoj liakelok kajitok bwe en maron kolle wonen an jab bed iloan kalbuj, elane jorren ko ear komani rej jet jorren ko im rejab lukun in ikilep; Botap jet iaan jorren ko im rellap rej aikuj bwe armij eo ear komani en bed wot iloan kalbuj kaki, mae ien eo, im emoj an jikin ekekjet eo kalikar ien ronjak jorren ko an, ekke wot an jikin ekejet eo ronjake jorren kein ilo jibon in ran eo tokelik jen ran eo im armij eo ear drelone kalbuj eo. Ijoke, Chief Justice eo ear kwalok ke iloan kar 2001 eo. Ear wor juon wewen in liakake eo im ear koman non juon armij ilo an kar bed im  kalbuj ilo juon ien eo ear aetok. Jen ien eo, Kien eo emoj an kalonlok uaan rijerbal ro ilo opij eo an ra eo an jikin jojomar eo, im Kein ear bar bok jet bunton ne ko non an kokomanman lok kilen im wewen an opij in im opij eo an ri lale aenemon jerbal iben dron. Iloan yio in ejanin bar wor report in an wor juon ri-liakake lok en im emoj an bed iloan kalbuj eo iumin 24 awa aetoken. 

Ewor an Kien eo iolap ra in lale aeneman, im ebar wor an Kien eo an ailin eo raan lale jikin aeneman eo an make. Ejelok rijerbal jen jikin lale aeneman ko rej ej ebbok im kejerbal bu ko ilo ien jerbal, botab rej bar kejerbal  wewen ko jet non aer kabojrak juon armij jen an koman joreen ko. Ejelok report ear walok nae rijerbal ro an jikin lale aeneman eo ikijen an nana aer jerbal ak kejerbal men ko mwein jikin jerbal eo, Ijowot ke, kin an jabwe  jelalokijen im iminene non rijerbal ro, elon wot jorren ko  rellap rar walok einwot jorren ko nae kora im ledrik jidik ro ilo aer kar kakkure ir. Jorren kein rar juloki jen jikin ekejet eo ilo wot an jako menin kamol ko noni, im jabwe melele in kejbaroki jen rijerbal ro. 

Nukin ko an rikalbuj ro rar maron lolok ir, im rikalbuj ro ewor aer maron in kelet rijojomar eo aer. Ewor juon wewen ak jekjek eo non kolle wonen an juon rikalbuj druoj im kottar ien ronjake jorren eo an, im Kien eo iolap emaron lelok ak jiton juon rijojoman none elane armij ejelok jabrewot iben non an maron kolleiki wonen juon rijojomar none. Ejelok kien non kamo an juon armij druojlok ilo kilan komakoko ak kabanban ko, im ej koman iloan Jemen Ae eo, im kab Kien eo; Ijoke, Kien eo ear jab komane wewen in. 

e. Kamo an wor juon ekejet non ronjake abnono eo an juon armij.

f. Anemkoj lok iloan mweiek ko mweien juon   armij, ak nukun eo an, mweo imon, ak iloan pepa ko ear jei im ej an make.

Jemen Ae eo ej kamo bwe en wor jerbal ro kein ren walok im einwot kein, im Kien eo elap an kautiej bwe maron kein ren jab diklok. 

Section 2
 
Kautiej maron in anemkoj einwot kein:

a. Anemkoj in kenono im jeje

Jemen Ae eo ej kemelim anemkoj eo non kwalok kenono ak naan ko, im bar non koman jeje ko, im Kien eo elap an kejbarok im katuiej maron in anemkoj kein bwe en wor wewen kein. Juon jikin jeje eo im ej make lok ian jen ra ko an kien, koman bwe en jejet im jimwe an jikin ekejet eo jerbal, im bwe en wor juon Kien eo ej jerbal iumin juon Kien in anemkoj eo, im ej kabine bwe aolepen maron kein ikijen anemkoj kein non kenono, im jeje ren wonmanlok wot, im bwe en bar drelon anemkoj in katak iloan bar anemkoj kein.  

Ewor juon jikin jeje enaan ko im ej ejab an Kien eo, eo im ej jei enaan ko im lemnak ko an kajojo armij ilo kajin belle im Majol jimor. Aolep enaan ko im makitkit ko relap jen Majol rar mokaj aer walok ilo jikin jeje eo. Ewor emen (4) radio ko rejab an Kien eo, im bar juon radio an Kien eo. Ebar wor jet jikin kenan ko jet im rejab an Kien eo, einwto jikin kenan eo im ej kejerbal Voice of America (ainikien ri-Armeika), eo juon an British Broadcasting Corporation, and kab Radio Australia im ko jet an jikin kabun ko rar bar leto letak enaan im makitkit ko. Armij rej ronjake Nitijela eo im an rikoman bebe ro aer jen party ko jimor iloan jikin bebe eo ilo jen aer ronjake radio an Kien. Ewor jet ien ko radio in ej bwijrak jen an letok enaan ko ilo jikin bebe ne party ko ruo rej akwel iloan Nitijela eo. Ewor juon cable television ej bar leto letak enaan ko jen lal in, im bar program ko jet, im ej bar kwalok emakitkit ko rej komani ilo aer video tape program ko. 

Kien eo iolap ejab kamo kejerbal internet.

b. Anemkoj in koman imajaj jen doulul ko im rejab koman jorren ko. 

Jemen Ae eo ej kotlok anemkoj in koman imajaj jen droulul ko, Kien eo ej kautiej anemkoj in im ejab bobrae. 

c. Anemkoj in Kabun

Jemen Ae eo ej kotlok anemkoj non kabun, im Kien eo ej bar kautiej im kile anemkoj in im ejab bobrae. 

Non bok melele ko rellap lok, lale 2003 Report in Anemkoj eo an kabun ko ilo lal in.

d. Anemkoj in emakitkit iloan an Majol in, Lal 



ko ilikin, ilok im jokwe ilo bar juon lal, 



ak rol non lukun lal eo an.

Kien eo ej kile maron in anemkoj kein, im Kien eo ejab bobrae maron kein. 

Ilo 2001 eo, Kien ear komane juon an kakien, bwe en wor jet business ko im rej jenolok wot non armij in Majol ro. Jibadbad im kottobar eo in bwe en wor kajimwe in kar aban kein im rar ijino ilo 1996 eo, ke Kien eo ear lelok melim,  im wia kake passport ko non armij ro jen lal ko ilikin bwe ren iten koman aer business ilo Majol in (im koman bwe ren oktan im lukun einwot juon armij in Majol) kin jonan passport in 3,000 ilo tore eo, kio Kien eo ej kwalok ke ejamin naj bar wor kokeel non passport kein elane renaj loe bwe rej mottan passport kein rar mottan wot passport ko im rar wiakaki ilo itinno im jab jimwe.  

Mene ejab lukun moj kabene ilo jeje, ak Kien eo ej atartar wot iben U.N. Convention eo an 1951 ikijen kakien eo nae armij ro rej ko jen Kien ko an lal ko aer. Bwe wewen im jekjek in kile armij rot in ej bed wot ilo an Kein eo koba lok wot iben kine eo an U.N. High Commissioner kin armij rot in. Kien eo an Majol ejanin wot an kakien non an kotlok bwe armij rot in en maron itok non ailin ilo aer eo im lal eo aer. Ijoke, ilo yio eo lok.  Kien eo an Majol emoj an kar lelok pepa in kemelim an juon  armij rot kar itok non Majol in, eo im ear itok ilo kilan kajitok jen Kien im armij in People Republic of China. Ejelok report nae Kien  an Majol ilo an kar kejdron konan an armij bwe en rol non ijo ear kotok jene ijo im ewor an armij mijak bwe kien eo ie enaj mane ir elane renaj bar jeblak none.

Section 3
  Kile Jimwe im maron eo an armij ilo tomak eo an 
  kin Kien ta eo ekonan. Jimwe im maron eo an    
 
  juon Armij non ukot Kien eo aer.

Jemen Ae eo ej kili im lelok non armij maron ko bwe ren

Koman ukotak non Kien eo ilo aenemon, im bwe armij ro en

wor aer jimwe in anemkoj ilo ien otemjej ko rej 

Komani ekelel ko aer, ilo aer kejerbal jimwe kein aer ilo 

ejelok uaata im kalijeklok. Maron eo eutiej tata an kien

eo,ej bed ilo opij eo an President eo im Cabinet eo an. Ro

uaan Nitijela eo, im kab Mayor ro rej ekelel in armij ro

ilo aer jei pepa in ekelel ko ilo itinno. Ekelel kein rej

koman wot ilo aolep elikin emen (4) ko im rej jen armij ro

im rej 18 yio im dritto lok. Ilo November 17 ran eo, elkin

kar 2 alin in komani karelel ko, 33 dri bebe ro iloan

Nitijela kio, rar walok jen kelet ko an armij ro. President

Kessai Note jen United Democratic Party eo ear bok anjo eo

jen elon ro uaan party eo an im rar bar kelete bwe en bar

president eo an lal in,  iumin yio kein (4) emen. Ekelel

eo ar jab koman ilo itinno, im ear jab lukun wor abonon ko

rar walok nae kijen an jorren maron ko an armij in komani

ekelel ko, ak kamijak ko rar walok im komani non armij bwe

en bin aer komani kelet ko aer. Ijoke ear wor aban, im bin

ko ilo wewen kilen ekelel in. Einwot an wor jokelet ko

relon wot non armij ro, bwe ren kelet ijoko, ak ene ko im

ewor aer maron ion bwidej ko non aer komani kelet ko aer,

im jab komane kelet ko aer jen ijo im rej jokwe ie. Men in

ear koman bwe en lon wot jikin ekelel ko jen ijoko jet im

armij ro rejab jokwe ie. Ear bar lon wot pepa in ekelel ko

jen ijoko ilikin Majol jen armij ro im rej jokwe ilikin im

jab jen jikin ekelel ko im ewor aer maron ie. Menin ear bar

koman bwe abnono ko relon,  im rar walok jen an bwinbwin

ko lap aer ebaake dron, ko im rar koman bwe en wor

ebolonlon im abnono ko kaki. Ear bar koman bwe en walok 

bar abonono ko nae electrol officer eo,  ilo an armij ro

kar notaiki ke ear jab jimwe im weppen an kar kejbaroki

pepa in ekelel ko an armij, im bar abonono ko jet, ekoba

koman komeoeo ko. Aoelp abonono kein rar bed wot ilo aer

wonmanlok ilo jemlok in lok yio eo. 

Ejelok kabinbin im aban ko nae doulul ko ak armij ro jen

aer koman aer doulul non kajutak juon tomak in kien ak

party, mene elon wot ro rej bukot jea ko non jikin bebe eo

im elap wot aer konan bwe ren jab bed iloan juon party, ak

ren make lok iaer im jab ekejel lok ilo party ko kio. Ejab

melim an armij in likin (foreigners) ro bok konaer ilo

makitkit eo an Kien eo an Majol. 

Ejelok ilo kakin ko nae makitkit ko non koman aban ko,

non kadrik lok an kora ro bok konaier im bukot ak bed ilo

jerbal ko an kien eo, im jikin bebe eo an Kien eo. Botab,

ewor eddo ko, im ebin non an kora ro tobari non bukot

wonmanlok ilo jikin jerbal ko. Aban im bin kein rej itok

wot jen imenene im karok ko an manit eo, bwe emaan wot 

ej laplok ijo konaan non jerbal ko ilikin mweo, im kora ro

ekkar non non manit eo, ren bed wot ilo jerbal ko ilo mweo,

ko im,  emoj aer kalikari bwe rej jerbal im eddo ko an kora wot. Bar aban ko jet ej ikijen wot an ledrik jidik ro neje ilo yio ko redik wot, im ejabwe jela im imenene kabeel ko aer. Ewor jilu kora ro rar ettor ilo aikuj eo non kotobari jea ko ilo Nitijela eo, ilo kar ekelel eo ilo Nobemba eo, juon wot iaer ear tobrak. Ewor lalim kora ro ilo jea ko ilo mweo imon Iroij im ewor tarin rualitok jea ko. Ejelok kora ilo jikin ekejet eo im ej einwot juon ri-ekejet. Maron ion bidej ko ilo Majol rej an kora, im kora kab emaan ro im rej kabjor maron ko iman lok ilo bidej im ilo aer tel juon bwij rej bok maron kein jen jinier, im kora ro jeir im jatier ekkar non manit eo. Ijoke, maron ko an kora ekkar non manit eo kio, rej mojno lok im drik lok kin wot an armij emakit jen bidej ko aer non jikin kwelok ko rellap.

Elon wot jejojo in armij ro im rejab ri-Majol ro, im emoj aer erom juon ri-majol, im rej jerbal ilo Kien eo. 

Section 4
An Kien eo kile doulul ko ibelak in lal im doulul ko jet rejab an Kien lelok anemkoj eo bwe doulul kein ren make etale bwe jorren nae maron ko armij ren jab walok, im bwe doulul kein ren komane etale ko aer non kejbarok bwe maron kein ren jab bed ilo kauatata ko.

Doulul in kejbarok maron ko an armij ro, rej komani jerbal ko aer ilo ejelok aban jen Kein eo, im ejab lukun lonlok uaan doulul kein im emoj aer kajutaki.

Doululu eo an Kora ro, im emake lok ian jen Kien eo, nae etan, Women United in the Marshall Islands (WUTMI) ej komani jerbal ko an, ikijen aban ko rej walok non kora ro, ajiri ro, kab bamle ko ilo an walok jorren ko non ir, elaptata ilo an walok jorren ko im rejelet mour. Jerbal kein emoj aer bok kitier iumin yio ko remotlok non kio, im kio jerbal kein rej wonmanlok wot im ellaplok jen kar mokta.

Ejanin wor doulul ko jet an lal in, im rej mottan wot doulul ko, im rej kejbarok bwe anemkoj, im jimwe, im maron ko an armij ren jab driklok jen jorren ko, im emoj aer kwalok tok aer itoklimo non lotok Majol in. Juon doulul jidikdik en kar ijino ilo 2002 non kajutak juon doulul an Red Cross ilo Majol in, iloan yio eo ej jemol lok non tore in, ejanin wor juon menin kakirmol bwe emoj an bok jikin einwot juon lukun in doulul in Red Cross. 

Section 5
Kalikjeklok ko walok nae kain armij rot, eman ak kora ke, utame ko an enbwinin, kin kajin eo an, im jonan jeraman eo iben. 

Jemen Ae eo, ej bobrae an wor kalijeklok ko im rej bedbed

wot ion lemnak im wewen kein: armij rot, emaan ak kora ke,

ta utame ko an enbiwinin, kil ta eo kilin, kajin rot eo

an, kabun ta eo an, kien ta eo ej tomak ie, jikin eo ear

lotak jene, armij itok jen ia, ta kadkad in bamle ekkar non

utiej eo an, im bar lemnak ko jet. Aolepen men kein Kien eo

ej bobrae im lukun lale bwe ren jab walok non armij ro.  

Kora ro

Jorren ko an emaan ro man kora ro belier elap an lap. Jorren rot kein rej walok iloan juon imon bamle ejab mo ilo manit ko an ri-majol, im jorren kein ekke wot aer walok non kora ro, ilo ien eo ko im lomaro belele rej bok dren in kadok ko. Ra eo an jikin emour eo an Kien eo ej lelok jiban ilo nan in kabileek ko non kora ro im ajiri ro rej ioon manman rot kein. Ak ebar lon wot kain jorren kein rejab walok kinke ejelok ej liakiman lok. Kakkure ko nae kora ro im ledrik ro rej bed wot iloan kien kajje ko, im elap unin bwe juon armij eo ej kalbuj kaki, ijoke rejab ebin limanklok jekjek kein kinke, kora ro rej ioon jorren kein ilo an emaan ro man ir, rejab konan kinaklok eo mottan non jikin ekejet ilo an komane jorren rot kein none. Kora ro rej bed iumin doulul ko an WUTMI emoj aer komane juon aer report kin jorren kein im rejelet kora ro, im ebar moj aer komane juon ekatak eo im ej kwalok ta maron eo an joun kora ilo an walok jorren none, im katak in emoj leto letak ikijen non kwalok wewen jiban ko rebellok non kora rot in ej ioon jorren kein. Jen kar March non April eo, WUTMI ear komane ekatak an emaan ro man kora ro. Tokjen im walok in katak in ear jeje ilo jikin leto letak enaan eo, im WUTMI ear bar konan kake ilo kwelok eo an elap, im ear walok bwe  ewor tarrin 80 percent in kora ro im emoj aer ioon jorren in manman ko non ir. Tokjen im walok in drettan eo emoj an walok kin jonan kora ro rej bed ilo jorren rot in, ejanin dedelok non leto letak ilo jikin koman nan im kojela eo. Emoj an wor alikar ko, bwe ebar wor jorren ko rej walok non kora ro im rejab itok jen loan moko, ak jen bamle ko aer make, ak rej boreinwot walok non ir jen ijo jet ilikin. Im ebar wor alikar bwe, kora ro im rej bed, im jokwe ilo jikin kwelok ko, elap lok an bidodo an walok jorren rot kein non ir, elap tata ilo aer make iaer im etetal in jota.  

Ewor kakien ko non koweppene juon drettan im jonan yio eo an juon armij bwe watoke ke ej juon eo edritto. Kien eo ej kamo im naruon wot jorren ak kakkure ko rej walok nae kora ro im ledrik ro, jen ro im rej kakkure ir ilo an ejelok an kora ro im ledrik ro konan ak maron in kobojari, ijoke Kien eo ejab na ruon lomaro ro elane rej komani jorren rot kein non kora ro belier. Einwot kein; an emaan ro man kora ro, im emaan ro kamokokoiki kora ro beleier non aer bed ibier mene kora ro rej makoko in bed ibeier. Ekar wor juon ien  kenono kein rar koman jen Kien eo, kenono kein rar kajeon komani bwe Kien eo en koman kajje ko nae jorren rot kein. Ijoke, kenono ko rar bar makun lok, kinke manit eo ejab kemelim an wor kenono rot kein im jorren rot kein walok. Ewor jet jorren ko rar walok non kora im ledrik ro, im rar jab maron naruier armij ro rar komani. Kin elon un ko, ekoba un ko an manit eo, im an kora ro im ledrik ro abur aer lemanlok jorren kein, elane jorren rot kein rar koman jen ro rebake ir ilo nukun ko, ak kadkad ko jet, im  kab jen an walok bwir in jerbal ko an rijerbal in lale jikin aeneman eo jerwane, im jab tiljek ilo aer kejbarok wewen im kilen lolorjake bwe jorren kein ren maron maron walok iman jikin ekejet eo. 

Ilo Septemba eo, Nitijela eo ear komane juon kakien non kamo an wor kora ak ledrik ro rej wiakake enbinier; mekarta ak, ej wor wot jerbal rot jen ej walok rainin ion Majuro im Kwajalein. Jerbal rot kein ej walok im koman jen armij in likin ro, im rej kajeon komani wewen rot kein non rilikin ro, ekke wot non rijerbal ro ilo waan enod ko. Ejanin wor report ikijen an walok jorren non kora ak ledrik ro im rej komane wewen in. Kien ej tomak bwe ewor en emoj an walok jorren none jen wiakake enbinier. Ejelok kakien nae ri-lotok ro im rej kejerbal kora im ledrik rein, im ejelok report ke emoj an walok wewen in jen ri-lotok ro. 

Kabonono non mejkaie ejab wor kakien nae, im ejab mottan abonono ko im elap jorren ko jene.

Jolet mweiuk im bidej ej bedbed wot ion maron ko an kora. Einwot an walok bwe kora ro rej bok maron ko rellap einwot an manit eo karoke. Ejelok abnono ear walok kin an jab jokin wot juon wonen kora im emaan ilo jerbal ko aer, im ebar ejelok abonono ear walok nae jerbal ko rej kwalok bwe kora im emaan ro rejenolok iloan juon jikin jerbal. Botab, ej walok bwe ilo an kora ro kobrak jikin jerbal ko rej jab an Kien eo, ak elon wot rej boki wonen ko redik tata im ejelok kejatdrikdrik non an aer maron wonmanlok wot non jerbal ko ilon lok.


Ajiri ro

Kien eo ej kile, im komane ijo konaan bwe en emon lok ejmour im mour non ajiri ro. Einwot ilo an lolorjake im koman program ko non kokomanman lok mour ko an ajiri ro bwe ren ejimourur, im bwe ren maron bed ilo jikin katak ko non bok jelalokijen ko. Botab wewen kein rejanin tobar jonan eo enaj bwe, non an Kien eo maron kabwe aolepen aikuj kein ilo ran kane tokelik, im elaptata ilo an orlok wot armij in ailin kein in. 

Ejelok wonier bok jelalokijen non ajiri ro ilo jikin katak ko an Kein. Ejelok kakien wewen in, im ej koman ilo aolep jikin katak an Kien eo jen class ko ilaltata non aolep class 8 ko ilo jikin katat ko an Kien eo. Jonan ledrik im ladrik wot juon ilo jikin katak ko. 

Ekar wor antone lok, bwe ear wor tarin 20 pecent in ajiri ro rar tobar yio ko an jikin katak ko an elementary ko, im rar jab drelone jikin katak kein, ak rar jab maron etal non jikin katak ko einwot aier kar aikuj in etal noni. Elon unin ko: jet ajiri etollok jikin jokwe ko aer non jikin ekatak ko, im bamle eo emojino im jabwe maron eo ibeier non lolorjake wonen an ajiri eo etal non jikin katak ko ilo aolep allin (kajojo wonen bed ilo jikin ekatak ko, ijoke ekke wot an $10 wonen) im bar wonen ko non bar ko jet. Ejelok an Kien eo kakien bwe ajiri eo en bed ilo jikin katak eo. Ajiri ro rej aikuj in bok test ko non drelone High School ko an Kien. Ejab aolep ajiri rej maroni test ko an High School, kin menin elon ajiri ro rejab maroni test kein rejab drelone high school kin wot an ette test ko aer.    Report eo an Kien eo kin jonan ajiri eo ear maron drelone High school kein, ej kwalok bwe ear wor wot tarrin jonan in kin 2/3 in ajiri ro im emoj aer kadedeiki lok aer druojlok jen class 8 im rar maron in deloni high school. Iloan bwinbwin in, ewor wot 50 percent im wonlonlok kin 1/3 in ajiri ro rar jino aer ekatak jen jikin ekatak eo ilal tata im rar maron in dreloni high school, im rar boreinwot maron in kaduojlok jen high school. Ewor jilu high school ko an Kien ilo Majol. Juon ilo Majuro, Jaluit im Wotje.

Kien eo ej jiban kolleik wonen an armij in Majol takto koba bar ajiri.

Manman ajiri im kakkure ir, ej juon Kien non kalbuji im kaje armij ro renaj komani wewen rot in non ajiri ro. Ijoke, jonan jelalokijen im melele an armij kin maron in kaurok ajiri ro, ejjab lukun in lap. Ewor an Kien eo kakien non rikaki ro, ri kokajiriri ro, im bar ro jet bwe ren kojela kake jorren ko an ajiri ro non jikin jorren ko, ilo an naj ejelok kajje ko renaj walok non ir, elane renaj leman lok enaan ko kin an juon ajiri ioon jorren kein jen jabrewot rittto ro. Kin menin, emoj jijjet kitien im wor jejjo kaje ko nae ro im rar jorren rot kein non ajiri ro. Jorren ko non ajiri ro rej elaplok wot. Iumin yio eo kio, ewor emen kaje ko rar walok nae jet ledrik jidik ro im rar kakkure ir. Jonan ajiri rein ear walok jorren kein non ir, rar 7-14 aer yio ekkar non report eo ear walok jen opij eo an jikin lemanlok jorren ko non jikin ekejet eo. Jemlokin lok yio eo kio, ekar wor kaje ko rej bed wot iloan jikin ekejet eo kin jorren kein. Juon iaer emoj an jako jen iman jikin ekejet eo, kinke jinen im jemen ajiri eo rar jab konan bwe ajiri eo en bed iman jikin kamol eo ilo an riekajet eo naj kar kajitikini kin kajitok ko. Ilo July in 2001 eo, ruo ladrik eman drettaier, rar kakkure juon ninin ak ledrik eo ear lukun in dik wot, im jikin ekejet eo ear kaje ir kin 10 yio in aer bed iloan jikin kalbuj eo. 

Juon armij eo ewor utame ko ilo enbiwin

Ejelok kalijeklok ej walok non armij ro ewor aer utame ilo enibinin non aer maron jerbal im bok konaer ilo, jikin jerbal ko, jikin jelalokijen ko, ak ilo jikin jerbal ko an Kien eo; botap, ejelok kien ko non koman wewen non jikin jerbal ko bwe ren kalekiki ekkar non an armij rot in maron naj kejerbale, im ejelok bar kakien bwe armij rot in en wor ak jenolok juon kakien bwe en ejelok bobrae im kamo aer bed ilo jikin jerbal ko elane ej wor aer naninmij ko ilo enbwin.  

Ekar wor tarrin 50 armij ro, im rar lo bwe ewor wewen naninmij in jorren ilo kemelij ko aer. Ilo an armij rot in komani elon jorren ko rej likiti ir iloan kalbuj eo, im takto ro rej lolok ir ilo aer bed ilo kalbuj. 

Ejelok kalijeklok ej walok non armij ro ewor nanimij ilo kemelij ko aer.

Section 6

Maron non bed ilo jikin jerbal ko

a. Maron non bed ilo doulul ko

Jemen Ae eo ej kejbarok maron in jimwe im anemkwoj in koman ikiteltel ko, im Kien eo ej kwalok bwe jimwe im maron in eman non komane,  koba kemelim bwe en wor doulul an rijerbal ro, mene ejanin wor doululu rot in enanin jutak. 

b. Maron non kajutak doulul in wiakake men in jeramman ko jen ro jet.

Jemen Ae eo im jikin koman kien eo rej bukot wot kilen boktok jeramman ko ilo aer wiaiki tok kin juon wewen eo im enaj eman jokun wot juon non boktoke. Ijoke ejanin wor wewen in, im emoj an jutak. Wonen ko an mweik rej bedbed wot ion jonan atone ko im wonen ko wonen armij ro im kab jen kakien ko ej kalikari. 

Jemen Ae eo ejab kemelim maron ko non koman jumae ko, im Kien ejanin kenono kin maron rot kein. Ear ejelok jerbal in jumae ko rar walok ilo yio eo kio.

Ejelok Jikin ejenolok non kaduojlok ak wiakake '

c. Emo wiakake armij ilo kilan komakoko

Jemen Ae eo ej kamo wiakake armij non komakoko, im ejelok menin kamol bwe ej walok jekjek rot in non armij ilo ailin kein boreinwot. Ewor rikoman Kien ro rar antone bwe emaron kar wor jekjek rot in ear walok ibiljin armij ro jen lal ko ilikin Majol in, ijoke rikoman Kien ro rar jab maron in tobar lukun in jemlok ko remol non wewen kein im rar antoni ke rar walok ilo yio eo ej jemlok. 

Kien eo ej lukun in kamo bwe en ejelok ajiri jidik ro ren bed ilo jikin jerbal ko im rej komakoko kake ir, im wewen in ejanin wor ej komane ilo ailin kein. 

d. Ewor Kien non jonan yio an juon ajiri maron bed ilo jikin jerbal ko einwot juon rijerbal. 

Ejelok ajiri jidik rej jerbal ilo jerbal ko im rej kolle wonier jeni, ak ewor jet rar jiban bamle ko aer ilo aer enod, kallip, im kab komani jerbal jidik ko ilo mon wia jidik ko. Ejelok juon yio eo im, emoj an Kien eo kaloloiki ilo kakien im ej kalikar bwe en yio eo juon ajiri en maron jino bed ilo jerbal ko rej wor wonier jeni, im einwot ne juon ritto ej jerbal im kolleik wonen jen jerbal eo an. Kien eo an ailin kein ear jab koweppene im kile kwelok eo   an doulul eo an lal in nae etan International Labor Organization (ILO) Convention 182 nae aolepen wewen ko renana tata im rej walok ikijien kaintan im komakoko ko reddo non ajiri. 

e. Weppen ko ikijien jekjek im eman ko iloan jikin jerbal eo. 

Kien eo an ailin kein emoj an koweppene bwe wonen juon rijerbal en ijino kin $2.00 ekoba rijerbal in Kien kab rijerbal ro rejab jerbal ilo Kien, im emoj an erom juon kakien an ailin kein. Ilo 1999 eo, Kien eo ear komelim bwe wonen eo an juon rijerbal ej ijino kin jonan in $1.50 juon awa non rijerbal ro ilo imon koman eek eo, un eo, kinke mon koman eek eo, en maron kanoltok business ko relap im rej kio letok jeen non mon eek eo bwe en maron jutak. Wonen in ej koman etal wot non rijerbal ro jen jinoin an jutak mon eek eo tok non yio eo ej jemlok.  Wonen in ejab lukun in lap im bwe non an kabwe aikuj ko an juon rijerbal non an kemouri nukun eo an. Botap, iloan mour in jeramman in an ri ailin kein, nukun ko im elap lok ibier, rej jiban nukun eo im edrik iben, im ebar wor ro jet im elaplok wonier im rej bar jiban. Ministry eo an Resources and Development ej e eo, im ej lale im lolorjaki wonen ko, im e eo ej ba ke wonen in ebwe non rijerbal ro an mon eek eo. Armij in lal ko ilikin im ri ailin kein ro im emoj aer bok kaminene ko jen jikin jerbal ko rejab an Kien, im emoj aer kajutak aer make business ko, rejab bed ilo kakien in kin jonan wonen in. Kakien in kin jonan wonen in, ear jab koman bwe en driklok ak kabweer an armij bukot jerbal ko ilo mon eek eo.

Ejelok kakien non jonan awa ko juon rejerbal en komane, im ebar ejelok kakien non kokomanman melan jikin jerbal ko bwe en wor kejbarok ejmour, im kejbarok armij ro bwe en ejelok jorren in naninmij ewalok non ir. Ilo ran Jabot, enanin aolepen jikin jerbal ko rej kilok, im ekke wot an armij ro kakije jen jikin jerbal ko.

Ewor juon Opij non bok eddo in kakien ko non rijerbal ro, im ear koman jen Nitijela eo kin kakien im wewen an juon jikin jerbal komane non juon rijerbal, einwot kin wonen eo, drettan wonen juon awa kab awa ko jet im emoj aer wonlinlok jen jonan awa eo juon rijerbal en kar komane ilo juon ran, ak juon week, wewen melan jikin jerbal eo non kejbarok rijerbal eo jen jorren ko im renaj kakkure ejmour eo an ekkar non kakien ko rar koman jen doulul eo an lal ilo kwelok ko im rar komani kakien kein bwe lal in en lori, im rej einwot kakien ko non kejbarok rijerbal ro. Opij in ej komani kwelok ko an board eo an ilo an kirtok armij otemjej bwe ren ronjaki. Ejelok lukun kakien non lelok juon anemkoj non an juon rijerbal make kabojrak e make jen an jerbal, elane ej walok jorren im kauatata ko nae, ko im remaron kakkure make ilo an naj wonmanlok wot, im jerbal ilo jikin im wewen ko renaj kautata non ejmour im mour eo an, im ebar ejelok kakien non juon kien eo, im ej kwalok bwe Kien eo enaj kejbarok rijerbal ro jen aer koman abonono nae wewen kein rej walok jen jikin jerbal. 

Aolep kien rej jerbal non armij ro jen likin, boreinwot non armij in ailin.

f. Wiakake Armij non komakoko

Ejelok kakien in kamo im kabojrak bwe en ejelok wiakake armij non komakoko ilo Kien eo, im ejanin wor report ko emoj an walok ak ewor jekjek rot in ilo ailin kein, im rar koman im itok jen lal ko jet, kab jen loan wot ailin kein im rar walok ilo yio eo ej jemlok. Elon wot enaan ko rar walok ilo jikin jeje ko jen U.S ilo 2002, im rar kwalok bwe ekar wor jekjek rot kein rar komani ak kakkure ko rar komani non jet iaan armij in Majol ro, im rar boke ir bwe ren ilen jerbal ilo jerbal ko redik tata wonier ilo United States; ijelokin enaan kein, ear jab bar wor report ko rar bar ba kaki ilo yio eo ej jemlok. Non kokomanman lok wewen jorrn rot kein bwe ren jab bar walok, ilo oktak ko rar komani ilo December eo non Compact of Free Association eo, ekoba kakien ko bwe armij ro im rej ebok armij ro jen ailin kein non jikin jerbal ko ilikin, ren koman aer melim iben Kien eo an Majol. Im armij rein rej aikuj in likiti im kalikari ilo jeje im komelele kin wewen ta eddo ko nan an juon armij naj jerbal ilo jikin jerbal eo im ej aikuj ebok armij ro bwe ren maron an rijerbal. Aolepen komelele ko rej aikuj in jeje iloan pepa ko im armij ro rej kanni non jikin jerbal ko ilikin, im Kien eo enaj bar aikuj in etali mokta jen an juon armij bok jerbal.    

